
Beste Metak

100% Collègues taldearen disko
bikoitza AlterMetak sortu berriaren
lehen ekoizpena izan da. Metak
diskoetxearen baitan eratutako
zigiluak espazio berriak ireki
asmo ditu, gurera ekarriz
atzerriko musika esperientziak,
alegia, antzeko kezka eta ideiak
dituzten talde zein musikarien
l a n a k  E u s k a l  H e r r i a n
argitaratu. Horregatik Alter
Metak izena, (beste Metak),
musikaren mataza handia
baita eta haritik tiratuz,
ezagutzea merezi duten
m u s i k a  p r o i e k t u
i n t e r e s a n t e a k  e g o n
b a d i r e l a k o  e d o n o n ,
edonoiz.

Kultura ezberdinek elkar topatzen duten hiria da Toulouse. Jatorri ezberdineko

jendea biltzen den tokia. Bertakoa da 100% Collègues taldea, kulturen uztarketa

bere egiten duena, fintasunez eta dotoreziaz, behartu gabe, usuegi gertatzen

den modura. 100% Collègues musikari ezagunez osatua da: besteak beste,

Hakim eta Mustapha Amokrane, Zebdako abeslariak, eta Bernardo Sandoval,

musika mediterraniarra eta eragin askotariko flamenkoa egin izan duen kantugilea

(1997an Western filmaren soinu bandarengatik Cesar saria jaso zuen baita

ere). Lagun taldea hagitz jendetsua da ordea, eta aipatutakoekin batera Serge

Lopez (gitarra eta ahotsa), Marc Dechaumont (baxua/ahotsa), Jean-Luc Amestoy

(eskusoinua/ahotsa), Pascal Rollando (bateria/perkusioak) eta Philippe Dutheil

(ahotsa/kontrabaxua) aritzen dira.
flamenkoak, frantsesak edota italiarrak diren doinuak nahasten ditu, xamur

batzuetan, kolorez eta alaitasunez blaituta besteetan.

egundaino argitaratu dituen bi lanak (bata zuzenekoa, bestea estudiokoa) disko

bikoitz batera bildu ditu orain AlterMetakek. 28 kantu dira guztira, propioak

nahiz kantutegi tradizionaletik hartutakoak. Mediterraneoko itsasbazterrak,

Afrikako iparraldea, Frantzia eta Italiako tradizioak, flamenkoa... eta tartean

rumbaren bat, edo reggae doinuren bat, edo Mexikoko doinu tradizionalak...

 uztarketa espontaneoa, beti ere, bizia eta sentitua.

100%
Koadrila
berezia

collegues

100% Collègues 2CD



-Gailu
Bilbo. 1997. Trafiko kudeaketarako kontrol gunearen kamara sareak hiriaren

pultsua hartzen du. Luis Andrè bideo errealizadoreak irudi horiek bildu eta muntatu

egiten ditu. Mikel Abrego berriz, musika konposatzeaz eta programatzeaz arduratzen

da. Proiektu bitxi honi –gailu izena jartzen diote. Emaitza, 40 minutuko muntaia.

Lanaren izenburua, Kutxa beltza.
Orain, Metakek disko batera bildu du ikus-entzunezko egitasmo kontzeptual

hau, proiektu bitxi eta esperimentalak argitaratzeko propio zabaldutako Pil-Pil Sessions

atalaren baitan. Ordea, bertsio berriaren iraupena 24 minutura beheratu dute, eta

banatu ere, bost kantu eta horrenbeste bideotan, zeinak pista multimedia baten bidez

ikus daitezkeen. Eta guzti hau osatzeko, luxuzko kolaboratzaileak pasa dira estudiotik:

besteak beste, Eneko, Jomes eta Drake (Bap!), Anari,  Zaloa Urain, Javi P3Z, Makala,

Fernando (El  Corazón del  Sapo/Kuraia) eta Galder (Dut/Kuraia).

sentsazioez beteriko ekoizpen honi buruz mintzatu gara Mikelekin.

- Zein da -gailu proiektuaren jatorria?

-Orain dela lau urte-edo sortu zen. Luis Andrè Urnietan zegoen zine ikasketak egiten.

Horiek bukatutakoan, Bilboko trafikoa kontrolatzen duten kamerekin bideo-dokumentu

bat prestatzen hasi zen. Garai horretan, etxean musika egiten hasi nintzen ordenagailu

eta sanpler batekin. Orduan, zerbait prestatzeko esan zidan eta irudiak ikusi eta gero

musikatzen hasi nintzen.

-Zer bilatzen zenuten lan honekin?

-Bilbo hiria goizetik gauera arte azaldu nahi genuen, sortzen diren

erritmoak, hiriaren erritmoa: goizean nola joaten den jendea lanera,

trafikoa puntako orduetan, hiri batean gertatzen diren eguneroko

zerak.
-Hortaz, zure lana momentu horiek musikatzea izan

da...
- Gai nagusitzat erritmoa hartu nuen. Hasiera oso iluna da eta

musika ere lasaia eta anbientala da. Gero, semaforoek-eta

ematen duten erritmoa islatzen saiatu naiz. Adibidez, gorria

baldin badago, jende guztia geldi geratzen da.

-  Elementu asko biltzen dute abestiek...

- Hasieran nire lana disko askotatik hartutako laginak –jazz, pop-

rock eta punk- biltzea izan zen. Gero, entzuten duzunean ez duzu

jazza edo rocka denik esango, emaitza collage musikal baten

modukoa baita.

- Nolakoa izan da bideo lana?

- Nolakoa izan da bideo lana?- Luisek burokrazia lan handia egin behar izan zuen kontrol horretara sartzeko.Sei hilabetez izan zen baimenak eskatzen. Hortik aurrera, urte bat ibili zenirudiak hartzen.

-Irudiak 1997koak dira. Zergatik hainbeste denbora diskoaargitaratu arte?
Gero, hor geratu zen, Metakekoek CD bat egiteko aukera eman ziguten arte.Kantak estruktura pop batera aldatzea pentsatu genuen. Abesti bakoitzeankolaborazio asko sartu dugu. Asko murriztu dugu baita ere. Lehen 40 minutukomuntaia zen eta orain 24 minututan gelditu da.-Oso proiektu konkretua da hau. Hasi eta bukatu egiten daedo segidarik izanen du?-Hemendik aurrera beste proiektu bategiten saiatuko gara. Ez dakigu zeraterako den. Luisek beste bideo batzukegin nahi ditu, baina oraingoz oso goizda esateko.

hiriaren
taupadak

-gailu
Kutxa beltza CD



KURAIAheldu da
herensugea
Apirilaren hasieran, Kuraiak punk eta hard rockez ongi hornitutako kantu

sorta eraman zuen Italiara, estreineko aldiz, zuzenean aurkezteko. Hiru

kontzertu zituzten lotuta, baina azken unean Praton (Firenze) egin beharrekoa

bertan behera gelditu zen. Milanen eta Torinon izan ziren ostera, bertako

Centro Social Ocupatto deritzotenean (hemengo gaztetxeen parekoak),

irailaren 5ean eta 6an, hurrenez hurren. Kuraiaren sortzaile Joseba Poncerekin

(Dut) mintzatu gara han bizitako esperientziaz. “Jendea hurbildu zen eta

kontzertuak ondo joan ziren. Jendeari gustatu zitzaizkion. Igual Milanen

jendea animatuago zegoen, eta Torinon geldiago, baino hala ere, harrera

oso ona izan zen. Oso gustura gelditu gara, birarekin, janariarekin...” Baina

Italian barrenako biratxoa taldekideei oholtza gainean bat egiteko, konfiantza

p ixka bat  har tzeko ere  ba l io  i zan za ie la  a i to r tzen du Josebak.

Lehen sentsazioak guztiz onak izan dira: “Nik espero nuena baino hobeto

ari gara. Ez dugu inoiz elkar jo zuzenean eta  lehenengo kontzertuak nahiko

indartsu atera zaizkigu”. Josebak (Dut) eta Fernandok (El Corazón del Sapo)

elkarlanean erditutako taldea da Kuraia. Josebak Duten sartzerik ez zituen

kantu mordoa osatu eta Fernandori ea kantatu nahi zituen galdetu

zion.
Honek baietz, eta herensugea lehen urratsak

ematen hasi zen. Gero, Galder Izagirre (Dut)

eta Mikel Kazalis (Anestesia) gehitu zitzaizkien.

Italian izan ondotik, Euskal Herrian jotzeari ekin

dio jada Kuraiak. Punk gogorra eta posea dira

taldearen kredentzialak. Josebak aski ongi

a z a l t z e n  d u  n o l a k o a  d i r e n  K u r a i a r e n

zuzenekoak:
“Elementu pila bat dauzkate, denetarik pixka

bat. Badauka intentsitatea, indarra, posea,

energia... Uste dut transmititzen dugula energia.

Hori da garrantzitsuena”.
Herensugeari bezala, sua darie Kuraiaren  gitarrei.

Kuraia # CDCD



Kaos du izenburu Etsaiak-en azken lanak.
Auo (ahotsa) disko berriaz eta taldeaz mintzatu da:

Disko berria
“Beste diskoetan erabili dugun sistema bera jarraitu eta gure estudioan grabatu dugu.

Nahasketa aldiz, Lorentzo Recordsen egin beharrean Garaten egin dugu. Berrikuntzei

dagokienean, platoak-eta sartu ditugu. Beraz, Tokik abestu eta perkusioak sartzen ditu

eta, aldi berean, Dj gisa aritzen da schatchak eta baseak sartuz”.

Kaos kontzeptua
“Mundu hau nola ikusten dugun islatu nahi genuen. Kaos bat eginda dago. Ez bakarrik

Euskal Herrian, baizik eta mundu osoan. Ezberdintasun asko daudela ikusten dugu eta

aldats beran goazela orokorrean”.

Testuak
“Gai klasikoetatik zertxobait irten gara. Sexuari buruz kanta bat egin dugu eta beste

bat marihuanari buruz, Bedar Maria, legalizazioaren aldekoa”.

Partaideak
“Baxu jolea aldatu egin dugu. Mikel Ondarroako
Kafe Antzokian hasi da lanean eta beste bat topa
behar izan dugu: Angel, mutrikuarra bera. Orain
bi aste sartu genuen taldean eta ostiralean
(apirilaren 12az ari da) lehen kontzertua eman
zuen gurekin. Makina bat da”.
Txalaparta
“Txalapartari biak taldekoak bezala
dira. Familia handitu da eta orain
hamar gara kontzertuetara joan
behar dugunok. Jendeak eskertzen
du. Perkusioa daramaten beste
pare bat kantetan txalaparta
sartzea erabaki dugu”.

Mexiko
“Hiru aldiz egon gara. Orain kriston kaña
ematen gabiltza beste behin joateko. Han
bi disko kaleratu ditugu eta Metakek ere
diskoak zabaltzen ditu. Orduan, nahi edo
ez, jarraitzaile dezente daukagu”.

etsaiak
i n o i z
b a i n o
e t s a i a g o

H a i n
guapa zaude, bere bakarkako bosgarren lanak

biltzen dituen hamabi kantuak lau haizetara

barreiatzen dabil Jabier Muguruza azkenaldian,

dela Euskal Herrian, dela Katalunian

(Globalizazioaren kontra Bartzelonan egin ziren

ekitaldien baitan jo zuen Morente eta Manu

Chaorekin batera), dela Espainian. Gainera,

maiatzaren 10ean egitekoa den Musika

Sarietan finalista gelditu da Euskarazko Diskorik

Hoberena atalean, Ruper Ordorika eta

Albokarekin batera. Jabier Muguruza kontent

da Hain guapa zaude orain arte izan duen

harrera onarekin: “Ikusten da diskoa bera

aurrekoa baino hobeto doala. Hola esan

didate. Azkenekoa, Fiordoan, aurrekoak baino

hobeto joan zen eta, dirudienez, hau hobetzen

ari da Fiordoarena.Orduan, hori islatzen ari

da diskoaren zabalpen honetan. Gero,

kontzertuetan, hemen Euskal Herrian

badakigu zein den zirkuitoa; zaila da sorpresa

handirik hartzea. Baina egia da hemendik

kanpo dezente ari garela eta Katalunian

sendotzen ari dela Fiordoan-ekin batez ere

lortzen hasi genuena”.
Irundarrak lan alaiagoa osatzeaz gain,

berrikuntzarik ere sartu du oraingoan. Lehen

aldiz, hari-orkestra batez (El Incarnatus)

lagundu ditu zenbait kantu. Eta luxuzko

kolaboratzailerik ere izan du, Kiko Veneno,

esaterako, edota Rafa Rueda (¸ LT).

“Kanta batzuetan beste aire berri batzuk

eta alaiagoak suma daitezke”, dio

Muguruzak, zeinak gaineratzen duen:

“Nolabaiteko jarraipena da. Hori kritiko

katalan batek esaten du. Batez ere

azkeneko hiru diskoekin batasun handia

dago, hiruen artean osatzen dutela holako

disko luze bat. Batasun handia dago

instrumentazioan, giroan, moldaketetan,

hitzetan...”

JABIER
MUGURUZA
u n  t i p o  g u a p e a o

 Jabier Muguruza
       hain guapa zaude CD

etsaiak Kaos CD-MC



Kontzertuak

Harribitxiak

baliran landu egiten ditu abestiak Ruper Ordorikak, eta distira garbia ateratzen

die, naturala. Konparaketa honek bere azken diskoaren filosofia azaltzeko balio dezake,

hain dira bere xumean handi Hurrengo goizean lanak (bere diskografian hamabigarrena

egiten duena) jasotzen dituen hamaika kantuak.
Beti berritze aldera jo izan duen kantugile oñatiarrak bat-batekotasunean sakontzen segitu

du, eta horretarako mundu mailan sona eta kalitate handiko musikariez inguratu da estudiora

sartzeko tenorean: Fernando Saunders baxu jolea (Lou Reed, Marianne Faithfull) eta aurretik

ere Ruperrekin lan egindakoak ziren Ben Monder gitarra jolea (Marc Johnson, Lee Konitz,

Paul Montian) eta Kenny Wollesen bateria jolea (Tom Waits, Bill Frissel)

.

“Dabilen harria bezala, entseatu gabe sartu gara estudioan
eta iturria zabaldu dugu, doinuak eta hitzak isur zitezen (...).
Aurreko diskoaren esperientzia genuen alde, baina oraingoan
urrats bat gehiago egin eta naturaltasun hori ekoizpenera ere
zabaltzen saiatu gara”

“La anitza da hau. Kantuek norabide asko dituzte, ez dira
norabide bakarrekoak, eta alde horretatik disko osatua da.
Uste dut nolabait erakusten duela nirea dela”

“Bernardo Atxagak idazle baten hitzak aipatu zizkidan behin:
idazteko lapitza erabili behar da, baina are garrantzitsuagoa
da borragoma erabiltzea. Gertutasun handiko lana lortu dugula
uste dut”.
Zabalik

Apirila
30 Oiartzun (Metak jaia -Pagoa) 
Kuraia + -gailu + Dj Txin + Dj Prest,
Dj Zulle + DZ by Selektah

Maiatza
02 Bilbo (Kafe Antzokia) -gailu + Sen
03 Elgoibar (Gaztetxea) ¸ l.t.
04 Azkoitia (Plaza) Etsaiak
      Orduna Etsaiak
      Ondarru (Kafe Antzokia) ¸ l.t.
09 Durango (Berbaro) ¸ l.t.
10 Barcelona
      (Tsunami Music  Festival) Kuraia
      Uharte (AEKantuz) ¸ l.t.
      Lleida (Fiesta Mayor) Sagarroi
      Burlata  Betagarri
11 Hernani (Karpa) Etsaiak

Vilafranca del Penedes 
        (Ateneu) Kuraia
      Hospitalet (Salamandra) ¸ l.t.
      Iruñea (Limite Aretoa) Sen
17 Barakaldo  Kuraia
      Donostia (Gazteszena) ¸ l.t. + Sen
      Ivars d'urgell (Cat) Betagarri
18 Loches (Fr 37) Skunk       

Donapaleu (jaiak) Kuraia
      Zeberio Betagarri
      Bilbo Betagarri
      Gasteiz (Azkena) Sen
      Lizarra (Gaztetxea) ¸ l.t.
20 Bergara (Jaiak) Betagarri + Kuraia
23 Bilbo (Kafe Antzokia) ¸ l.t.
24 Baiona (Txitxakit) Sen
      Madrid (Festimad) Kuraia
25 Usurbil  ¸ l.t.

      Anoeta (Jaiak) Etsaiak
      Metz (Fr 57) Skunk
      Onati (Santa Ana) Sen
      Irun (Landetxa) Inadaptats + Jauko 

Barik + Kuraia
29 Reus   Ruper Ordorika
30 Barcelona (L’Espai)  Ruper Ordorika
31 L’Hospitalet de Llobregat 
                                                Ruper Ordorika

Iruñea (Arrosadiako Jaiak) Etsaiak       
Ondarru (Kafe antzokia) Sen + -gailu

 

Ekaina
01 Castelló  ¸ l.t.

Oiartzun (Pagoa) Sen
Lleida   Ruper Ordorika

06 Madrid (Gruta 77) ¸ l.t.
Tarragona (Teatro Metropol) 

                                        Ruper  Ordorika
07 Andoain (Gaztetxea) Sen

Vic (Cava de Jazz) Ruper Ordorika
08 Altsasua Sen
     Gasteiz (Gaztetxea) ¸ l.t.

Salt   Ruper Ordorika
14 Amaio  Kuraia
     Valencia (Republicca) ¸ l.t.
15 Gasteiz (Gaztetxea) Kuraia
23 Tolosa (jaiak) Etsaiak
28 Arrosa (EHZ) 
  ¸ l.t. + Selektah + Kolektiboa + Kuraia
     Sopela  Sen
     Gasteiz (Aranbizkarrako Jaiak) 

              Etsaiak
29 Araia (jaiak) Etsaiak



d a t o z e n
Selektah Kolektiboa
Esperientzien etorbidetik

EH SUKARRAGaltzailearen Egunak

L a u k o t e
gipuzkorra berrestera dator lehen diskoarekin
erdietsi ikusmina eta harrera ona. Berrestera,
modu berean, emaitza sendotu, hobetu eta
aitzinera egiterik zutela estudiora berriz sartuko
balira. Eta sartu ziren. Eta argitara eman beren
bigarren lana (lehena Metak zigiluarentzat),
Gaizki esanak... izenburupean. Aldaketarik
izan da taldearen osaketan. Mikel Artieda
baxu joleak Sen utzi eta haren ordezko
Joseba San Sebastian gehitu zaio Haritz
Harreguyk (gitarra eta ekoizpen lana), Aitor
Uriartek (ahotsa) eta Aiheko Zubimendik
(bateria) osatu hirukoteari. Hamaika kantu,
zeinetan melodiak pop-rock gitarrazale eta
barnerakoiaren aritik eraikitzen diren.

Mungiako taldeak metalaren
dimentsio berrietara bidaiatzeko gonbitea egiten
du diskoz disko, eta Minus, Pi-LT-ren laugarren
lana ez da, alde horretatik, desberdina.
Pitzadurarik gabeko kantu-bilduma da Minus,
aurrez igarri ezinezkoa, kantuak milaka
nabardura eta intentsitate moldez jantzita
baitaude. Indar sakona erdiesten du Pi-LTk
abesti bakoitzean. Garaten grabatu dute,
Haritz Harreguy teknikari aritu delarik. Gitarra
apalean aldakerik izan da, David sartu baita
Txarliren ordez.

Eskarmentuak emaitza onak ekarri ohi dizkie
hip-hop taldeei. Hemerotekan ikusterik baino ez
dago hori baieztatzeko. Wankak, DZk, Moltek
eta Daddy Jeffek badakite, eta esperientzien
etorbidetik osatu dute euren bigarren lana.
Kataluniako La Porta estudioetan grabatu du
Tonyk (besteak beste, 7 Notas 7 Colores, Eddie
La Sombra eta La Malarekin lan egindakoa).
Zorionez, lehen diskoarekin urratu zuten bidea
segidarik izan du. Selektah Kolektiboak maila
altua erakusten du, tartean Payo Maloren
kolaborazioa entzuten ahal delarik abesti
batean.

13 urte
luzeko ibilbidea eta bost disko daramatzate
sorbaldan. Pisurik ez ordea, gauzak gustura
egiten direnean. Bada, EH Sukarrak prest
dauka kasik seigarren diskoa, Galtzailearen
egunak. Rock gihartsua, pop eta punk
ukituak, guztia melodiaz lepo. Hiru urte jada,
Sua urtzean argitaratu zutenetik... Berrizen
grabatu dute eta Aitor Ariñok ekoiztu.


